
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀՈՂԱՅԻՆ ՖՈՆԴԻ` ԸՍՏ ՆՊԱՏԱԿԱՅԻՆ ՆՇԱՆԱԿՈՒԹՅԱՆ ՀՈՂԵՐԻ 2016 ԹՎԱԿԱՆԻ ԿԱԴԱՍՏՐԱՅԻՆ ԳՆԵՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ, ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	Հայաստանի Հանրապետության տարածքային կառավարման և զարգացման նախարարություն
15.03.2016թ.

01/16/215-16
	1.Առաջարկվող նախագծով հաստատվող հողամասերի կադաստրային արժեքները և կադաստրային զուտ եկամուտի չափերը այլևս ռեալ չեն և չեն արտացոլում հողի արժեքի իրական չափը:

       Ներկայացված նախագծով վերահաստատվում է ՀՀ կառավարության դեռևս 1997թ հուլիսի 3-ի N 237 որոշմամբ հաստատված գյուղատնտեսական նշանակության հողամասերի զուտ եկամտի չափերը: Ընդ որում, վերոնշյալ որոշմամբ, ըստ համայնքների հաստատվել է նաև գյուղատնտեսական նշանակության հողամասերի գնահատման խմբերը:

        Հարկ է նշել, որ գյուղատնտեսական նշանակության հողամասերի զուտ եկամտի չափով և գնահատման խմբով պայմանավորված որոշվում է այդ հողամասերի կադաստրային արժեքները:

        Քանի որ գնագոյացման վերոնշյալ գործոնները (զուտ եկամուտ, գնահատման խումբ) հաշվարկվել և գնահատվել են շուրջ երկու տասնամյակ առաջ կատարված դիտարկումների, ուսումնասիրությունների, դաշտային հետազոտությունների արդյունքում, որոնք ներկայումս չեն կարող համարվել ռեալ և իրական, հետևաբար իրական չեն կարող համարվել նաև հողամասերի կադաստրային արժեքի և զուտ եկամտի վերահաստատվող չափերը:

        Վերանայման խիստ կարիք ունի նաև ՀՀ կառավարության 2003թ դեկտեմբերի 24-ի N 1746-Ն որոշմամբ հաստատված բնակավայրերի հողերի տարածագնահատման գոտիականության գործակիցները և սահմանները:

         Հարկ է նշել նաև, որ հողամասերի կադաստրային արժեքների և զուտ եկամտի չափերի ոչ իրական լինելու պայմաններում ձևավորում է նաև ոչ իրական հողի հարկի բազա:

          Ելնելով վերոգրյալից, առաջարկվում է հողի կադաստրային արժեքի իրական չափի ճշտման նպատակով իրականացնել հողի բերրիության, ֆիզիկական և որակական հատկանիշների, բնական և տնտեսական պայմանների որոշման նպատակով համապատասխան ուսումնասիրություններ:

           Նկատի ունենալով այն հանգամանքը, որ վերոնշյալ աշխատանքների կատարումը պահանջում է լուրջ ֆինանսական միջոցներ, ուստի առաջարկվում է այն կատարել աստիճանական կարգով:
	Չի ընդունվել:

	         Դեռևս 2013 թվականին ՀՀ կառավարությանն առընթեր անշարժ գույքի կադաստրի պետական կոմիտեի կողմից մշակվել և շրջանառության էր դրվել «ՀՀ համայնքների գյուղատնտեսական հողատեսքերի կադաստրային գնահատման աշխատանքների» ծրագիրը, որի շրջանակներում նախատեսվել էր իրականացնել գյուղատնտեսական հողերի կադաստրային գնահատման մեթոդիկայի մշակման, հողաշինարարական, հողագիտական, երկրաբուսաբանական, գյուղատնտեսական հողատեսքերի տնտեսական գնահատման աշխատանքներ: Սակայն ՀՀ ֆինանսների նախարարության կողմից ծրագրի 7-րդ կետով և ծրագրի ամփոփ նախահաշվով ներկայացված աշխատանքների իրականացման համար նախատեսված ֆինանսական միջոցների բացակայության պատճառով այն ընթացք չտրվեց: 
          Ներկայումս շրջանառության մեջ է նաև ՀՀ Հարկային Օրենսգրքի նախագիծը, որում «Գույքահարկի մասին» և «Հողի հարկի մասին» ՀՀ օրենքները ընդգրկվել են «Անշարժ գույքի հարկը» բաժնով և նախատեսվում է ՀՀ կառավարության որոշմամբ սահմանել հողերի (բացառությամբ գյուղատնտեսական նշանակության հողերի) մեկ միասնական բազային արժեք և Հայաստանի Հանրապետության ամբողջ տարածքը բաժանել 20 տարածագնահատման գոտիների՝ ըստ հողամասերի շուկայական արժեքների նվազման տրամաբանության:



	Հայաստանի Հանրապետության գյուղատնտեսության նախարարություն
03.03.2016թ.

 ՍԿ/ԱԲ-1/1595-16
	Առաջարկություններ և առարկություններ չկան:
	
	

	Հայաստանի Հանրապետության 

ֆինանսների նախարարություն

03.03.2016թ.

 01.1/3-1/8127-16
	Առաջարկություններ և առարկություններ չկան:
	
	

	Հայաստանի Հանարապետության կառավարությանն առընթեր պետական գույքի կառավարման վարչություն

02.03.2016թ.

 01/22.12/1063-16
	Առաջարկություններ և առարկություններ չկան:
	
	

	Հայաստանի Հանրապետության արդարադատության նախարարություն           22.03.2016                 01/14/3154-16
	1.Նախագիծը համապատասխանում է Հայաստանի Հանրապետության Սահմանադրությանը: 

2.Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

3.Նախագծում իրավական այլ ակտերի նորմերի անհարկի կրկնություններ առկա չեն:

4.Նախագծում անհրաժեշտ բոլոր հարցերը կարգավորված են:



5.Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

6.Օրենսդրական տեխնիկայի կանոնները պահպանված են: 


	
	

	Հայաստանի Հանրապետության կառավարության աշխատակազմի իրավաբանական վարչություն

05.04.2016

02/24.4/4610-16
	        2015 թվականի դեկտեմբերի 6-ին հանրաքվեով հաստատված ՀՀ Սահմանադրության 6-րդ հոդվածի համաձայն՝ ենթաօրենսդրական նորմատիվ իրավական ակտերը կարող են ընդունվել Սահմանադրության և օրենքների՝ իրավական որոշակիության սկզբունքին համապատասխանող լիազորող նորմերի առկայության դեպքում՝ Սահմանադրության և օրենքների իրականացումն ապահովելու նպատակով։ Այս առումով անհրաժեշտ է նկատի ունենալ, որ ՀՀ հողային օրենսգրքի համաձայն՝ ՀՀ կառավարությունն իրավասու է սահմանել հողերի կադաստրային գները, ըստ նպատակային նշանակության, իսկ ՀՀ կառավարության կողմից կադաստրային զուտ եկամտի չափ հաստատելու իրավասություն չի նախատեսվում: 


	Ընդունվել է:
	        Որոշման նախագծի վերնագրից և 1-ին կետից հանվել են՝ «(կատեգորիաների)» և «(արժեքները) և կադաստրային զուտ եկամտի չափերը» բառերը:


ՀՀ կառավարությանն առընթեր անշարժ գույքի կադաստրի պետական կոմիտեի նախագահ

 Մարտին Սարգսյան

